
Resolución do 7 de setembro de 2021, da Secretaría Xeral de Educación e For-

mación Profesional, pola que se seleccionan, con carácter experimental, os 

centros docentes públicos que constituirán a Rede Galega de Educación Dixital, 

para o curso 2021-2022. 

  

Por Resolución do 3 de setembro de 2021, da Secretaría Xeral de Educación e 

Formación Profesional dítanse instrucións para o deseño e elaboración e 

implementación do Plan Dixital nos centros docentes sostidos con fondos públicos da 

Comunidade Autónoma de Galicia para o curso 2021-2022. 

O Plan Dixital de centro concíbese como un instrumento para mellorar o 

desenvolvemento da competencia dixital da comunidade educativa, o uso das 

tecnoloxías dixitais no proceso de ensino-aprendizaxe e a transformación dos centros 

en organizacións educativas dixitalmente competentes. 

No apartado quinto da citada Resolución establecese que a Consellería de Cultura, 

Educación e Universidade establecerá unha rede específica de persoas mentoras que 

acompañarán aos centros educativos no proceso de deseño, elaboración e 

implementación do Plan Dixital. 

Co fin de crear a Rede Galega de Educación Dixital (DixitalGal) e realizar a selección 

de centros docentes públicos que a conformarán, como secretario xeral de Educación 

e Formación Profesional, 

RESOLVO: 

Primeiro. Obxecto 

O obxecto desta resolución é, con carácter experimental, crear a Rede Galega de 

Educación Dixital (DixitalGal), determinar os centros que a conformarán e establecer 

os criterios para a súa selección para o curso 2021-2022. 

Segundo. Ámbito de aplicación 

Será de aplicación nos centros docentes públicos dependentes da Consellería de 

Cultura, Educación e Universidade. 

Terceiro. Rede Galega de Educación Dixital (DixitalGal) 

1. Créase a Rede Galega de Educación Dixital (DixitalGal), que estará constituída, 

con carácter experimental no curso 2021-2022, por un máximo de 52 centros públicos 

que impartan educación infantil e/ou primaria e 26 centros públicos que impartan edu-

cación secundaria, educación superior non universitaria e/ou ensinanzas de réxime 

especial. 

2. Os centros que conformen a Rede Galega de Educación Dixital (DixitalGal) darán 

cobertura a todos os centros docentes sostidos con fondos públicos dependentes da 

Consellería de Cultura, Educación e Universidade, por ámbitos xeográficos de actua-

ción. Para tal fin, cada centro da rede contará cunha persoa mentora que acompañará 

aos centros do seu ámbito xeográfico no proceso de deseño, elaboración e imple-

mentación do Plan Dixital. 

Cuarto. Equipos de apoio dixital aos centros (ADIX) 

1. Para cada ámbito xeográfico constituiranse equipos de apoio dixital (ADIX), se-

gundo a distribución do número de centros docentes. 

2. Cada equipo ADIX estará constituído por dúas persoas mentoras funcionarios do-

centes da etapa de educación infantil ou primaria, e unha persoa mentora funcionaria 

docente da etapa de educación secundaria,  que apoiarán aos centros docentes sos-

tidos con fondos públicos dependentes da Consellería de Cultura, Educación e Uni-

versidade, no deseño, elaboración, dinamización e desenvolvemento do seu Plan Di-

xital. 

3. As persoas mentoras que formen parte dos equipos ADIX terán dedicación com-

pleta e exclusiva para o desenvolvemento das súas funcións, o que será incompatible 

co desempeño de calquera outro cargo no centro educativo. 

4. Os ámbitos xeográficos de actuación e equipo ADIX son os seguintes:  

  Ámbitos Xeográficos Número equipos ADIX 

Ferrol 2 

A Coruña 4 

Ribeira 1 

Santiago de Compostela 2 

Vimianzo 1 

Burela 1 

Lugo 2 

O Barco 1 

Ourense 2 

Pontevedra 2 

Lalín 1 

Tui 1 

Vigo 4 

Vilagarcía de Arousa 2 

 

    A concreción de cada ámbito xeográfico de actuación establécese no anexo II. 

5. Os equipos ADIX actuarán baixo a coordinación da Secretaría Xeral de Educación 

e Formación Profesional e, para tal efecto, poderá constituírse un equipo de coordi-

nación integrado por persoal docente con experiencia no ámbito da educación dixital 

dependendo da Subdirección Xeral de Innovación, Orientación e Formación de Re-

cursos Humanos. 

Quinto. Funcións das persoas mentoras 

1. As funcións das persoas mentoras que compoñen o equipo ADIX son as seguintes: 

a) Asesorar e orientar aos centros docentes e ás persoas coordinadoras do equipo 

de dinamización do Plan Dixital no deseño, elaboración e implementación do 

mesmo. 

b) Ofrecer á comunidade educativa do seu ámbito xeográfico instrumentos e estra-

texias útiles para o traballo colaborativo na elaboración e implementación do Plan 

Dixital. 

c) Dinamizar a transformación dixital dos centros docentes. 

d) Colaborar no impulso das competencias dixitais e do Plan Dixital no marco dos 

programas de formación nos centros educativos. 

e) Apoiar o deseño e a planificación da formación do profesorado nas liñas do Plan 

Dixital e da competencia dixital docente. 

f) Promover comunidades de práctica en liña, co intercambio de información e boas 

prácticas entre centros, que contribúan ao desenvolvemento profesional docente. 

g) Contribuír na detección, difusión e intercambio de boas prácticas relativas ás ex-

periencias de dixitalización dos centros educativos. 

h) Valorar os procesos postos en marcha, a súa repercusión e a adaptación das ac-

tuacións previstas se fose preciso. 

i) Calquera outra función que, en materia de dixitalización educativa e formación do 

profesorado en competencias dixitais, lle sexa encomendada. 

2. As persoas mentoras realizarán un seguimento periódico das actuacións encomen-

dadas e elaborarán unha memoria das mesmas que será remitida á Secretaría Xeral 

de Educación e Formación Profesional antes do 30 de xullo de acordo co modelo que 

se facilite a tal efecto. 

Así mesmo participarán nas actividades de formación que a Secretaría Xeral de Edu-

cación e Formación Profesional considere oportunas para o desenvolvemento das 

súas funcións. 

Finalizado o curso académico 2021-2022, emitirán un informe aos centros do seu 

ámbito xeográfico, sobre os pasos a seguir para implementar e desenvolver o Plan 

Dixital. 

Sexto. Solicitude, documentación e prazo 

1. Os centros interesados en formar parte da Rede Galega de Educación Dixital (Di-

xitalGal) deberán enviar unha única solicitude asinada pola dirección do centro, se-

gundo o modelo establecido no anexo I desta resolución, dirixida á Secretaría Xeral 

de Educación e Formación Profesional. 

2. Na solicitude proporase unha persoa de entre o profesorado do centro, que con 

carácter xeral, teña destino definitivo no centro para formar parte do equipo ADIX do 

ámbito xeográfico correspondente. 

Valorarase que a persoa proposta coñeza a estrutura e funcionamento da Consellería 

de Cultura, Educación e Universidade e AMTEGA en relación á aplicación de recursos 

e ferramentas tecnolóxicas, o ámbito da formación e recursos educativos, que teña 

experiencia nas TIC, participación en proxectos relacionados coa educación dixital, 

coordinación de actividades relacionadas coa innovación educativa e/ou ter impartido 

formación relacionada coas TIC.  

3. Xunto coa solicitude, o centro deberá achegar os medios cos que conta para o 

desenvolvemento desas funcións (espazo, medios telemáticos, teléfono, etc.). 

4. A solicitude e documentación dirixirase á Consellaría de Cultura, Educación e Uni-

versidade, Secretaría Xeral de Educación e Formación Profesional e presentarase 

obrigatoriamente por medios electrónicos na Sede Electrónica da Xunta de Galicia 

(http://sede.xunta.gal) a través do formulario correspondente ao procedemento de 

presentación electrónico normalizado (código PR004A), que se deberá identificar coa 

denominación “Rede DixitalGal”, xunto coa documentación.  

5. O prazo de solicitude rematará o día 22 de setembro de 2021. 

Sétimo.- Criterios de selección dos centros. 

Os centros seleccionaranse considerando os perfís das persoas mentoras que se 

propoñan, a súa ubicación no ámbito xeográfico ao que darán cobertura, así como os 

medios cos que conten os mentores para o desempeño das súas funcións. 

 

Oitavo. Comisión de selección 

Constituirase unha comisión de selección que estará integrada polos seguintes mem-

bros: 

Presidencia: subdirectora xeral de Innovación, Orientación e Formación de Recursos 

Humanos ou persoa en quen delegue. 

Vogais: ata un máximo de catro vogais, entre persoal funcionario de carreira que 

ocupe postos de subdirección xeral ou xefatura de servizo da Consellería de Cultura, 

Educación e Universidade. 

Unha persoa funcionaria da Consellería de Cultura, Educación e Universidade que 

actuará como secretario ou secretaria con voz sen voto. 

Noveno. Resolución provisional 

1. A comisión de selección, unha vez avaliadas as solicitudes presentadas, emitirá 

unha resolución provisional dos centros seleccionados. Esta resolución provisional 

publicarase na web da consellaría (http://www.edu.xunta.gal/portal/). 

2. Logo da publicación da resolución provisional abrirase un prazo de 3 días hábiles 

para efectuar reclamacións ou renuncias ante a presidencia da comisión. O procede-

mento é o indicado no apartado sexto, punto 4. 

Décimo. Resolución definitiva 

1. A comisión de selección realizará a valoración das reclamacións e renuncias reci-

bidas, e elevará a proposta definitiva á persoa titular da Secretaría Xeral de Educación 

e Formación Profesional, que resolverá definitivamente sobre os centros selecciona-

dos. 

2. As alegacións ou reclamacións serán aceptadas ou rexeitadas na resolución defi-

nitiva que se publicará no portal educativo http://edu.xunta.gal/portal/. 

3. No caso de que o número e/ou a localización dos centros solicitantes non permita 

cubrir todos os ámbitos xeográficos establecidos, a comisión de selección proporá á 

Secretaría Xeral de Educación e Formación Profesional para a súa selección, aos 

centros necesarios para garantir a existencia de Equipos ADIX en todos os ámbitos 

xeográficos. 

4. Contra esta resolución, que non esgota a vía administrativa, poderase interpoñer 

recurso de alzada ante a persoa titular da Consellaría de Cultura, Educación e Uni-

versidade no prazo dun mes contado a partir do dia seguinte ao da publicación desta 

resolución no portal educativo, segundo o disposto nos artigos 121 e 122 da Lei 

39/2015, do 1 de outubro, do procedemento administrativo común das administra-

cións públicas ou ben directamente o recurso contencioso administrativo ante a Sala 

do Contencioso-Administrativo do Tribunal Superior de Xustiza de Galicia, no prazo 

de dous meses, de conformidade co artigo 46 da Lei 29/1998, do 13 de xullo, regula-

dora da xurisdición contencioso-administrativa. 

Décimo primeiro. Seguimento e avaliación 

A actuación dos mentores será obxecto de avaliación e seguimento a través da ins-

pección educativa. 

Décimo segundo. Recursos 

A Consellería de Cultura, Educación e Universidade, poderá́ dotar aos centros dos 

recursos que se consideren necesarios. 

Así mesmo, as actividades derivadas deste plan poderán estar cofinanciadas polo 

Ministerio de Educación y Formación Profesional no marco do Programa de Coope-

ración Territorial “Plan de Formación Profesional para o Crecemento Económico e 

Social e a Empregabilidade”, e pola Unión Europea-NextGenerationEU. 

Décimo terceiro. Datos de carácter persoal 

Os datos persoais que poidan ser facilitados para a participación no presente proce-

demento, serán tratados coa finalidade de levar a cabo a tramitación xeral e resolu-

ción desta, pola Xunta de Galicia - Consellería de Cultura, Educación e Universidade 

na súa condición de responsable. 

A lexitimación para o tratamento dos datos é o cumprimento dunha misión realizada 

en interese público ou no exercicio de poderes públicos conferidos ao responsable do 

tratamento en base á normativa recollida na ficha do procedemento incluída na Guía 

de procedementos e servizos, no propio formulario anexo e nas referencias recollidas 

en: https://www.xunta.gal/informacion-xeral-proteccion-datos. 

Con todo, determinados tratamentos poderán fundamentarse no consentimento das 

persoas interesadas e esta circunstancia reflectirase no devandito formulario. 

Os datos serán comunicados ás administracións públicas, organismos e/ou entidades 

que participan neste plan no exercicio das súas competencias, cando sexa necesario 

para a tramitación e resolución dos seus procedementos ou para que os cidadáns 

poidan acceder de forma integral á información relativa a unha materia. 

Así mesmo, determinados datos poderán ser publicados, nos termos previstos na le-

xislación vixente, a través dos distintos medios de comunicación institucionais dos 

que dispón a Xunta de Galicia como Diarios Oficiais, páxinas web ou taboleiros de 

anuncios, a fin de dar a publicidade legalmente esixida a este procedemento. As per-

soas interesadas poderán solicitar ante o responsable do tratamento o acceso, recti-

ficación e supresión dos seus datos, así como exercitar outros dereitos a través da 

sede electrónica da Xunta de Galicia, presencialmente ou nos lugares e rexistros es-

tablecidos na normativa reguladora do procedemento administrativo común, segundo 

se recolle en https://www.xunta.gal/exercicio-de-dereitos. Contacto delegado/a de 

protección de datos (DPD) e máis información en https://www.xunta.gal/informacion-

xeral-proteccion-datos.  

No caso de que os participantes facilitasen datos persoais de terceiros, incluídos os 

relativos ao persoal ao seu servizo, previamente á súa inclusión deberán informar ás 

persoas afectadas dos extremos establecidos nos parágrafos anteriores. 

No caso de existir diferentes referencias normativas en materia de protección de da-

tos persoais neste procedemento, prevalecerán en todo caso aquelas relativas ao 

Regulamento (UE) 2016/679, Xeral de Protección de Datos ou a Lei Orgánica 3/2018, 

de 5 de decembro, de Protección de Datos Persoais e garantía dos dereitos dixitais. 

Disposición adicional primeira. Prórroga 

A Secretaría Xeral de Educación e Formación Profesional, vistos os informes dos 

equipos ADIX e do equipo coordinador dependente da Subdirección Xeral de Innova-

ción, Orientación e Formación de Recursos Humanos, poderá estender as actuacións 

dos ADIX ao curso 2022-2023. 

Disposición  adicional segunda. Compromisos dos centros da Rede DixitalGal 

1. Cumprir coas obrigas derivadas do cofinanciamento polo Ministerio de Educación 

y Formación Profesional no marco do Programa de Cooperación Territorial “Plan de 

Formación Profesional para o Crecemento Económico e Social e a Empregabilidade”, 

e pola Unión Europea-NextGenerationEU. 

2. Cumprir as instrucións da Secretaría Xeral de Educación e Formación Profesional 

referentes á xestión do programa, que se publicarán na páxina web 

https://www.edu.xunta.gal/portal/competenciadixital ou se trasladarán a través do 

equipo de coordinación da Subdirección Xeral de Innovación, Orientación e Forma-

ción de Recursos Humanos. 

3. Xestionar e custodiar a documentación necesaria para a xustificación da súa parti-

cipación consonte co que estableza a Secretaría Xeral de Educación e Formación 

Profesional. 

 

Disposición derradeira. Entrada en vigor 

Esta resolución entrará en vigor o día seguinte ao da súa publicación no portal 

educativo da Consellería de Cultura, Educación e Universidade 

(https://www.edu.xunta.gal). 

 

En Santiago de Compostela 

Jose Luís Mira Lema 

Secretario Xeral de Educación e Formación Profesional 

